
Na recén estreada 
colección “A árbore da 
lectura”, a editorial Ox-
ford publica o texto 
que, baixo o título A ex-
pedición dos libros, escri-
be Vicente Muñoz Pue-
lles. A tradución a cargo 
de Roxelio Xabier Gar-
cía Romero permite o 
lector mozo saborear 
unha historia que ten 
como protagonistas os 
libros, os antigos e os 
máis recentes, os de 
aventuras ou divulgati-
vos, os científicos ou os 
artísticos, os de consulta 
ou de distracción. Todos 
teñen cabida nunha bi-
blioteca que xeración 
tras xeración foi coida-
da e ampliada por aque-
les mem-
bros que fi-
xeron da 
lectura un-
ha das súas 
g r a n d e s  
afeccións. 

Nos an-
deis do soto 
dunha casa 
de campo 
a m o r é a n s e  
centos de li-
bros que logo 
se revelan co-
mo especiais. 
A súa especiali-
dade non é ou-
tra ca de falar e 
de sp ra z a r s e, 
compór tanse, 
pois, como per-
soas e dende a 

sabedoría que lles ou-
torgan as súas páxinas 
comunícanse co lector 
ao que deixan abraiado 
dende o comezo. 

O roubo dun destes 
libros, concretamente o 
primeiro tomo da colec-
ción das Obras comple-
tas de Jules Verne, pon 
en alerta ao resto dos 
volumes que sen máis 

dilación deciden actuar 
deseñando un plan de 
actuación que pasa po-
la intervención de ma-
nuais especializados. 
Primerio Alicia no país 
das marabillas, O sabu-
xo dos Baskerville e A 
Ilíada realizan unha ins-
pección ocular da vi-
venda, logo A República 
establece un decálogo 

dos libros que é 
aprobado pola 
maioría dos 
membros e a 
partir de aquí un-
ha segunda ex-
pedición deberá 
saír ao mundo ex-
terior para ver de 
recuperar o volu-
me roubado e in-
formar das posibi-
lidades reais que 
teñen de saír da si-
tuación de aban-
dono na que se 
atopan dende hai 
tempo. 

Que os libros fa-
len ou teñan a ca-
pacidade de des-
prazarse non é es-
tarño nun texto que 

pretende ser unha sorte 
de homenaxe a un dos 
obxectos máis recoñeci-
dos e empregados en to-
do o mundo. Baixo un-
ha ollada metafórica o 
libro fálalle ao lector e 
establece con el un diá-
logo fantástico e se mo-
ve ao longo de espazos 
xeográficos e temporais 
moi amplos. Dalgunha 
forma non coñecen 
máis fronteiras cás que 
se establecen dende un-
ha perspectiva emocio-
nal que, se cadra, a com-
poñente diacrónica da 
análise amplía ou modi-
fica segundo as coorde-
nadas de cada momen-
to. 

A ficción literaria en-
cárgase de darlle credi-
bilidade a un texto que 
dende o comezo pren-
de o interese do lector 
pola novidade que su-
pón que obxectos inani-
mados se expresen, pola 
fantasía con que cada 
volume fai honra á súa 
temática, pola preocu-
pación con que se olla 
o abandono, pola refe-
rencia ao futuro dos li-
bros e pola ambienta-
ción que rodea a biblio-
teca nun mundo onde a 
imaxe semella acaparar 
boa parte da atención 
dos rapaces. 
MUÑOZ PUELLES, V., A 
expedición dos libros, 
Ed. Oxford, Madrid, 
2010, PVP.  15€

Protagonistas 
os libros 

Co recendo da fantasía 
MARÍA NAVARRO

Esta colaboración de 
Manuel Rivas coa Funda-
ción Meniños deu como 
resultado un libro solida-
rio que, ademais de ter 
unha fermosa finalidade, 
ten tamén un fondísimo 
contido literario e, así, 
baixo a forma dunha 
sinxela historia de procu-
ra da esperanza perdida, 
de estrutura tripartita á 
maneira tradicional, des-
cubrimos un relato cheo 
de simbolismo, metáfo-
ras de complexidade va-
riable, con varios niveis 
de lectura artellados a 
partir dunha linguaxe 
coidada e refinada, que 
consegue transmitir gra-
zas ao seu xogo de tons 
o desasosego provocado 
p o l a  
p e r d a  
da espe-
r a n z a  
por unha 
banda, e 
a 
inocencia, 
a sinxeleza 
e a tenrura 
da infancia 
que, malia a 
súa debili-
dade, conse-
gue sorrir an-
te as situa-
cións máis ad-
versas e saír adiante. 

Milu é unha nena 
que, tal e como lle acon-
tece a moitas, un día se 
decata do abraiante 

cambio no comporta-
mento dos seus pais. A 
partir dese intre ela só 
atopa consolo nun televi-
sor que lle agasallara seu 
pai. Un aparato co que 
mantén unha estraña e 
simbólica relación ao 
que trata case que como 
a un boneco. Se cadra, al-

go revelador e significati-
vo, sentirse soa na casa e 
procurar refuxio e com-
prensión, poida que ta-
mén evasión, na televi-
sión. Na escola non tar-
darán moito en darse de 
conta de que algo pasa e 
Milu será levada cuns 
pais de acollida até que 

os seus 
pais atopen 
de volta a 
esperanza e 
poidan vivir 
outra vez con 
ela. 

Dunha ma-
neira un tanto 
bucólica, sen 
episodios trau-
máticos, Rivas 
describe o pro-
ceso do traslado 
dunha meniña a 
un centro de aco-
llida. Esta rapaza 
pasa por diferen-
tes estadíos, que 
parten dunha psu-
dofelicidade inicial 
para chegar á autén-

tica felicidade do final, 
nos que se amosa unha 
madurez pouco común 
na infancia, que vén da-
da por numerosas horas 
dedicadas ao pensamen-
to afastada das activida-
des máis normais nos ca-
tivos. 

Traballando por este 
afastamento do traumáti-
co temos varias cues-
tións. A relación misterio-
sa coa tv, a tenrura e a de-
licadeza coa que a esco-
la e os servizos sociais se 
encargan de Milu e da 
súa familia e, finalmente, 
o reencontro final que se 
encarga de amosar que 
é posible a conxunción 
e o entendemento entre 
a familia biolóxica e a fa-
milia de acollida. 

Xa que logo, un conto 
de nenos ilustrado por 
Aitana Carrasco, con 
mestría reflectindo na 
combinación de cores e 
na sinxeleza de xestos e 
formas o sentimento que 
se desprende das pala-
bras do autor, que mostra 
a maneira de traballar 
dunha fundación dedi-
cada á protección da in-
fancia, dende a perspec-
tiva dunha nena que so-
fre pero que non perde a 
esperanza. 
RIVAS, Manuel, Milu 
(Ilustr. Aitana Carrasco) 
Ed. Kalandraka, 
Pontevedra, 2010,  
PVP.  14 €

Na procura da esperanza 
PAULA FERNÁNDEZ

ANDEL DE NOVIDADES 
M. BLANCO RIVAS

Cultura e Paisaxe 
Roxelio Pérez/Francisco Javier López 

Universidade de Santiago de Compostela. 25 €

A cultura reflíctese na 
paisaxe de igual xeito que 
a paisaxe se espella na 
cultura. Emporiso a paisa-
xe é un legado secular da 
cultura á vez 
que é confor-
madora do no-
so imaxinario 
cultural, e, polo 
mesmo, unha fi-
dedigna expre-
sión identitaria. 
Na actualidade 
tales vencellos 
entre o cultural 

e o paisaxístico préstanse 
a interpretacións multidis-
ciplinares e son obxecto 
de estudo desde a arte ou 
a literatura ata os ámbitos 

do territorio, do 
medioambien-
te ou da identi-
dade. Este libro 
achega unha 
ollada poliédri-
ca e actualiza-
da sobre estas 
complexas rela-
cións entre cul-
tura e paisaxe.

O pintor do sombreiro de malvas 
Marcos Calveiro 

Edicións Xerais. 12.70 €

Un adolescente é en-
viado pola súa nai dende 
París a pasar cunha tía un-
ha boa tempada na vila 
de Auvers. Durante aque-
les días do ve-
rán de 1890 co-
ñecerá a Vin-
cent, un pintor 
que semella be-
ber a vida con 
cada violenta 
pincelada so-
bre o lenzo e 
do que durante 
sesenta e nove 

días se fará inseparabel, 
acompañándoo no seu 
deambular polos trigais e 
na súa infatigable loita 
contra os convencionalis-

mos. Mais o mo-
zo tamén des-
cubrirá o am or 
e coñecerá al-
gúns misterios 
sobre o seu pa-
sado. O pintor 
do sombreiro de 
malvas gañou o 
Premio Lazari-
llo 2009.

Brais e os demais 
Manuel Darriba 

Editorial Galaxia. 11.50 €

Brais só ten nove anos, 
pero fai cousas de maio-
res. É un tipo alto, por fóra 
e por dentro, que aspira a 
pasalo ben, e a quen todo 
chama a aten-
ción. Anda sem-
pre pola rúa, fa-
lando con to-
dos os veciños. 
A súa nai di que 
fala de máis, e 
moitas veces 
asómase á por-
ta da casa e bé-
rralle. Hai pou-

cos barrios máis anima-
dos ca o seu. Nel vive pe-
quenas aventuras cos 
seus amigos. Neste volu-
me, adicado a rapaces a 

partir dos 10 
anos, Brais fala 
desas aventuras 
e do seu barrio, 
das súas calles, 
dos veciños, da 
escola, da hor-
ta, dos paseos 
en bici... As ilus-
tracións son de 
Ana Santiso.

Corazón de chocolate 
Jaureguizar/Matalobos (ilustracións) 

Edicións Xerais. 12 €

Tintimán, un rapaz de 
dezaseis anos arrichado e 
algo insolente, herdou do 
seu pai a paixón por in-
vestigar misterios, o amor 
pola aventura e 
un axitado tra-
ballo de xorna-
lista. A cidade 
de Compostela 
é un escenario 
emocionante e 
arriscado para 
o primeiro mis-
terio que ten 
que descubrir. 

O reporteiro investigará se 
realmente existe a Irman-
dade Xelmírez, unha seita 
perversa, ou se só é unha 
lenda. Señor Grozni, un 

gato cun par-
che nun ollo, e 
Mónica, unha 
amiga que ase-
gura ser a súa 
moza, achega-
ranlle a axuda 
precisa para 
que tintimán 
descubra a ver-
dade.

FARO DE VIGO 
XOVES, 4 DE NOVEMBRO DE 2010LIBROS VII

